
ეკატერინე ბეჭვაია 

არქიტექტურის ინგლისურენოვანი საბაკალავრო პროგრამა 

კავკასიის არქიტექტურისა და დიზაინის სკოლა 

ვალენსიის პოლიტექნიკური უნივერსიტეტი, ესპანეთი 

 

,,Erasmus+ გაცვლითმა პროგრამამ საშუალება მომცა ჩემი აკადემიური გამოცდილებისთვის 
კიდევ რამდენიმე საფეხური შემემატებინა. 2025 წლის შემოდგომის სემესტრი ვალენსიის 
პოლიტექნიკურ უნივერსიტეტში გავატარე, რაც დაუვიწყარ და მნიშვნელოვან ეტაპად იქცა. 

პროგრამის განმავლობაში გავეცანი ესპანური სწავლის ხარისხს, სტუდენტურ ცხოვრებას, ენას, 
ხალხსა და კულტურას. უნივერსიტეტის მრავალფეროვანმა გარემომ ხელი შემიწყო გამეცნო 
არამხოლოდ ესპანელები, არამედ სხვა მრავალი ქვეყნის სტუდენტები, რისი საშუალებითაც 
მათი პერსპექტივაც გავიზიარე. 

სასწავლო კურსმა დეტალურად დაფარა არქიტექტურის ვიწრო და ტექნიკური განხრა, რომელიც 
მოიცავდა ინტერაქციულ ლექციებს, ლაბორატორიულ კლასებს და კონსტრუქციულ ვიზიტებს. 
ლექტორები პროფესიონალურად ხსნიდნენ მასალას და ცდილობდნენ სიღრმისეულად და 
ამომწურავად გაგვეგო ყველაფერი. 

გაცვლითი პროგრამა დამეხმარა გარკვეული უნარების განვითარებასა და მოპოვებაშიც. 
თავიდან რამდენიმე გამოწვევას შევხვდი, როგორიცაა ენობრივი ბარიერი, კულტურული 
სხვაობები და დამოუკიდებლობა, თუმცა მალევე ვიპოვე კომფორტი მყუდრო, სტუდენტურ 
ქალაქში, მეგობრული ხალხის საშუალებით. შეძენილი გამოცდილება და ძვირფასი ადამიანები 
კი მუდამ ჩემი თანმდევი იქნება. 

მიხარია, რომ კავკასიის უნივერსიტეტმა მომცა საშუალება გამომეყენებინა ეს შანსი. Მჯერა, რომ 
ერთ-ერთი მნიშვნელოვანი გადაწყვეტილება მივიღე, როგორც კარიერული, ასევე პიროვნული 
თვალსაზრისით.” 

 

 

 

 

 

 

 

 


